
 
 

Klipp hekk 
og buskar! 
– Tenk trafikktryggleik 

i ditt lokalmiljø 

God sikt – trafikksikkert nærområde 
 

Du som eig eller brukar ein eigedom er ansvarleg for at vegetasjon ikkje skapar trafikkfarlege situasjonar. Det betyr at 
du må klippe hekk, buskar og tre slik at alle trafikantar har god sikt. For å oppnå god sikt må du sørgje for at 
vegetasjon ikkje veks utover eigedomsgrensa di. Måla (under) er satt for at born og funksjonshemma skal kunne sjå 
og bli sett i trafikkbiletet. God sikt er avgjerande for eit trafikksikkert lokalmiljø. 

 
 
 
 

 
 
 
 
 
 
 
 
 
 
 

Dersom eigedomen din har ei avkøyring som munnar ut i kommunal veg må 
du sørgje for at vegetasjon eller gjerde ikkje hindrar sikt for deg eller andre 
trafikantar. Området som skal ha fri sikt blir kalla ein sikttrekant (dei gule felta 
vist på teikninga over). Sikttrekanten finn du ved å måle 4 meter frå vegkant 
og innover avkøyringa. 

 
Frå avkøyringa skal du måle 20 meter til kvar side dersom fartsgrensa er 30 
km/t. Dersom fartsgrensa er 40 km/t skal du måle 35 meter til kvar side, og 
45 meter ved fartsgrense 50 km/t. Innanfor dette området skal eit gjerde 
ikkje vera høgare enn 80 cm. 

 
Hekk, gjerde eller anna som det kan leggje seg snø på, skal ikkje vera høgare 
enn 50 cm. 

Fotgjengarar blir tvungne ut i 
vegbana fordi hekken har vakse 
utover eigedomsgrensa og sperrar 
for ferdsel på fortauet. 

 
For å unngå trafikkfarlege 
situasjonar må du sørgje for at 
fotgjengarar og andre trafikantar 
ikkje blir hindra fordi din hekk har 
vakse utover fortau, sykkelfelt eller 
vegbane. 

Avkøyring frå privat eigedom Hekk 



 
 

 

Klipp i tide 

Hekk, buskar og tre veks raskt både i høgde og breidde. Dette kan føre til trafikk-farlege situasjonar, enten ved at det 
hindrar fri sikt, skjuler viktig trafikkinformasjon eller tvingar trafikantar ut i vegbana. Greiner og kvistar som heng for 
lågt kan tvinge køyretøy over i feil køyrefelt. Større køyretøy som brøyte- og renovasjonsbilar kan bli hindra i å gjere 
jobben sin, og utrykkingskøyretøy kan miste verdifull tid. Derfor er det viktig at du jamleg og i tide klippar hekk, 
buskar og tre på eigedomen din. 

For deg som har hjørnetomt skal det vera fri sikt som vist på teikninga. Du må 
sørgje for at vegetasjon eller gjerde ikkje hindrar fri sikt i vegkrysset. Måla for 
sikttrekanten i vegkryss er avhengig av fartsgrense, trafikkmengd i vegen og 
utforming av kryss. Måla blir rekna ut med utgangspunkt i vegnormalar. 

 
For kryss av to tilkomstvegar med fartsgrense 30 km/t er sikttrekanten som 
vist på teikninga. Innanfor dette området skal gjerde/vegetasjon ikkje vera 
høgare enn 80 cm. Hekk, gjerde eller anna som det kan leggje seg snø på skal 
ikkje vera høgare enn 50 cm. 

 
For lite trafikkerte/smale vegar kan det søkast om dispensasjon frå krav til 
Kommunalteknisk drift i Vaksdal Kommune. 

 
Har du tre på eigedomen din må du 
sørgje for at greiner og kvistar ikkje 
heng lågare enn minimum 4 meter 
over fortau og sykkelfelt. Høgda 
over sjølve vegbana skal vera 4,7 
meter. 

 

Tre Hjørnetomt 

Hekk, buskar og tre frå eigedomen 
din må ikkje skjule trafikkskilt, 
vegnamnskilt og signalskilt. Sørg 
for å klippe greiner og kvistar slik 
at dei ikkje strekk seg utover 
eigedomen og skjuler viktig 
trafikkinformasjon. 

 
 
 
 
 

Kvistar og greiner som veks utover 
eigedomen din kan skapa farlege 
situasjonar. Sørg for at vegetasjon 
frå eigedomen ikkje hindrar 
gatelys (fri høgde som vera 8 m, 
1,5 m til kvar av sidene) eller 
trafikk på fortau, sykkelfelt og 
vegbane. 

 

 

 

Synlege trafikkskilt 

Frie gatelys 



 
 

Teknisk avdeling arbeider for at det skal vere trafikksikkert og trygt å 
ferdast i Vaksdal ved å utbetre skulevegar, byggje fartshumpar og sikre 
ulukkesutsette vegkryss. 

 
Men å fjerne vegetasjon på privat eigedom er derimot noko me treng di 
hjelp til. Me oppmodar deg til å klippa hekk og buskar! 

 
Sørg for at tre og anna ikkje hindrar sikt for deg sjølv og andre trafikantar. 
På denne måten bidreg du til eit trafikksikkert lokalmiljø. 

 
 
 
 
 
 

 
 
 

 
 
 

Adresse 
 
 

Telefon 
 

E-post 
Web 

 
Konsul Jebsensgate 16 
5722 Dalekvam 

 
56 59 44 00 

 
post@vaksdal.kommune.no 
www.vaksdal.kommune.no 

